
ՀԻՄՆԱՎՈՐՈՒՄ
«ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

1․ Նախագծի ընդունման անհրաժեշտությունը․ ընթացիկ իրավիճակը, խնդիրները, Նախագծով առաջարկվող կարգավորումների նպատակը և բնույթը․
Երևան քաղաքի Շենգավիթ վարչական շրջանի Նոր Խարբերդ թաղամասի գազատարի կառուցման աշխատանքների ձեռքբերման նպատակով՝ Երևանի քաղաքապետարանի և «Բիդեք» սահմանափակ պատասխանատվությամբ  ընկերության միջև 08.12.2022թ. կնքված կապալային աշխատանքների կատարման N «ԵՔ-ԲՄԱՇՁԲ-22/89» ծածկագրով գնման ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է ծավալաթերթ-նախահաշիվը, ըստ որի Շենգավիթ վարչական շրջանի Նոր Խարբերդ թաղամասի գազատարի կառուցման աշխատանքներում նախատեսված է եղել կառուցել վերգետնյա գազատար և գազաբաշխիչ կայան։ Աշխատանքների իրականացման ընթացքում պարզ է դարձել, որ Մասիս-Նուբարաշեն ճանապարհի եզրով վերգետնյա գազատարի կառուցման դեպքում կփակվեն ճանապարհին հարակից Արարատի մարզի Մասիս համայնքի վարչական սահմաններում գտնվող հողատարածքների մուտքերը, ինչի պատճառով որոշում է կայացվել տվյալ հատվածում կառուցել ստորգետնյա գազատար։ «Գազպրոմ Արմենիա» ՓԲԸ–ի առաջարկով փոփոխվել է նաև գազաբաշխիչ կայանի և դրա ներսի սարքավորումների տեղադիրքերը։
Նշված փոփոխությունների արդյունքում անհրաժեշտություն է առաջանում կատարել ծավալաթերթ-նախահաշվի թիվ 1 Հավելվածի «Շինարարական աշխատանքներ», «ԳԲԿ-ի տարածք», «Ճյուղ-1» «Ճյուղ-2» և «Ճյուղ-7» բաժինների որոշ աշխատանքների ծավալների ավելացում, ինչպես նաև որոշ աշխատանքների փոխարինում չնախատեսված լրացուցիչ աշխատանքներով։ 
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 3-րդ և 57-րդ կետերում ամրագրված կարգավորումները, նախագծով առաջարկվում է թույլատրել Երևանի քաղաքապետարանին՝ Երևան քաղաքի Շենգավիթ վարչական շրջանի Նոր Խարբերդ թաղամասի գազատարի կառուցման աշխատանքների գնման պայմանագրում կատարել փոփոխություն:
Նախագծով առաջարկվող ծավալների փոփոխության և ավելացման դեպքում 08.12.2022թ․ կնքված կապալային աշխատանքների կատարման N «ԵՔ-ԲՄԱՇՁԲ-22/89» ծածկագրով պայմանագրի արժեքը չի փոփոխվում, իսկ փոփոխված ծավալների համադրման գումարը հաշվարկվում է 110,026,165 ՀՀ դրամ։
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3․ Ակնկալվող արդյունքը.
 Նախագծով առաջարկվող կարգավորումների ընդունման արդյունքում Շենգավիթ վարչական շրջանի Նոր Խարբերդ թաղամասի գազատարի կառուցման աշխատանքները հնարավոր կլինի ավարտին հասցնել։
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց ընդունման անհրաժեշտության բացակայության մասին.
Որոշման նախագծի ընդունման արդյունքում այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է։
5․ Լրացուցիչ ֆինանսական միջոցների անհրաժեշտությունը, պետական և տեղական ինքնակառավարման մարմինների բյուջեներում եկամուտների և ծախսերի սպասվելիք փոփոխությունները․
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական և տեղական ինքնակառավարման մարմինների բյուջեներում ծախսերի և եկամուտների ավելացում և նվազում չի նախատեսվում։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:










